
Za obnovu ceste Tuzla - Dubrave planirano 1,37 mil KM, raspisan tender
Ilustracija (Foto: Pixabay / schauhi) Javna ustanova Direkcija regionalnih cesta Tuzlanskog kantona
raspisala je tender za rehabilitaciju i sanaciju dijela regionalne ceste R-470 Tuzla - Dubrave, procijenjene
vrijednosti  1.367.520 KM bez PDV-a.  Radovi  će  biti  izvedeni  na dionici  od početne stacionaže do
kilometra 2+580, odnosno u dužini od približno 2,6 kilometara. Projekat je predviđen Planom rada
Direkcije za 2026. godinu i izmjenom Plana javnih nabavki ove ustanove. Novi asfalt, ivičnjaci i odvodnja
Tenderskom dokumentacijom predviđeni su pripremni i geodetski radovi, čišćenje terena, uklanjanje
dotrajalih asfaltnih slojeva te zemljani radovi i zamjena podloge na oštećenim dijelovima trase. Najveći
dio ulaganja odnosi se na obnovu kolovozne konstrukcije. Planirano je frezanje postojećeg asfalta,
ugradnja novih nosivih slojeva i asfaltiranje kolovoza, pješačkih staza i lokalnih priključaka. Radovima će
biti obuhvaćena i ugradnja novih izdignutih, spuštenih i prelaznih ivičnjaka, kao i uređenje bankina.
Obnova signalizacije i autobuskih stajališta Projekat uključuje čišćenje postojećih rigola, jaraka i slivnika,
ugradnju novih kanalizacionih cijevi i slivničkih elemenata te zamjenu oštećenih rešetki i poklopaca
šahtova. Predviđene su i demontaža i ponovna montaža vertikalne saobraćajne signalizacije i dijela
čelične  sigurnosne  ograde.  Nakon  obnove  kolovoza  biće  postavljene  nove  horizontalne  oznake,
uključujući centralne i ivične linije te oznake na autobuskim stajalištima. Izvođač će imati obavezu da
izradi projekat izvedenog stanja i obavi snimanje završenih radova LiDAR tehnologijom. Rok za završetak
radova tri mjeseca Postupak javne nabavke je otvoren, a kriterijum za izbor izvođača je najniža cijena.
Nabavka nije podijeljena na lotove, a predviđeno je provođenje e-aukcije. Rok za dostavljanje ponuda je
10. septembar 2026. godine u 11 časova. Izabrani izvođač će od dana potpisivanja ugovora imati 90
dana za završetak radova. Tokom izvođenja radova biće uspostavljena djelimična obustava saobraćaja uz
ručno usmjeravanje vozila. Ostali detalji tendera dostupni su OVDJE.

